
MAHERE Ā-TAU 2022
KURA TUĀKANA: Year Overview

MARAU: TE REO RANGATIRA 1
REANGA: REANGA 11
KAIAKO: CT, KK, SJ, RT

KAUPAPA: □ Te Marautanga o Aotearoa □ NZ Curriculum

TAUMATA: TAUMATA 4-6

TE REO TOHUTOHU/WHAKAAKO MATUA: □ Te Reo Māori □ Te Reo Pākehā

Ā-WAHO
Ā-ROTO

PAEREWA
| STANDARD

UPOKO | TITLE MOMO AROMATAWAI
| ASSESS. TYPE

WHIWHINGA
| CREDITS

Ā-roto A.S.91666 1.10: Te whakamahi i te rautaki rangahau Portfolio 3
Ā-roto A.S.91667 1.11: Te whakaatu i te putanga rangahau Portfolio 4

Ā-roto A.S.91661 1.5: Te whakatau kaupapa hei kōrero Practical 3
Ā-roto A.S.91660 1.4: Te whakapuaki whakaaro hei tuhinga auaha Assignment 4

Ā-roto A.S.91665 1.9: Te tātari i te reo tuhituhi tawhito Assignment 4

Ā-waho A.S.91664 1.8: Te tātari i te reo tuhituhi hou Mock Exam/External Exam 3

Ā-waho A.S.91659 1.3: Te whakapuaki whakaaro hei tuhinga Mock Exam/External Exam 3
Whiwhinga Tōpū 24

❖ WĀHANGA AKO 1 | TERM 1

NGĀ PUTANGA AKO | LEARNING OUTCOMES:
➔ He arohaehae i ngā kaupapa e rima

kua whakaritea ake
➔ He wānanga i te pūtake o te

rangahau - Ngā taumata e toru o te
rangahau

➔ Pūkenga rangahau
➔ Pūkenga kōrero
➔ Pūkenga tātari/arohaehae
➔ Pūkenga whakatau whakaaro

KAUPAPA AKO | LEARNING EXPERIENCES:
● Tūrangawaewae
● Waka Māori
● Te Tiriti o Waitangi

He whakamāramatanga mō te kaupapa:
Ko te aronga nui o tēnei wāhanga ako,, ko te whakaruarangi ake i ngā pūkenga
rangahau, i ngā pūkenga tātari kupu, i ngā pūkenga wetewete raraunga kōrero.
E rua rawa ngā aromatawai e aro atu ana ki te kaupapa kotahi. Ko te kūata o te
whatumanawa (Desire of the heart) o te ākonga te tūāpapa o te kaupapa
rangahau, mā rātou anō e whiriwhiri.
Hei te wāhanga tuarua rā anō kapi ai ngā aromatawai e rua e rārangi mai nei.

1.10 Te whakamahi rautaki rangahau:
E rima rawa ngā kaupapa whiriwhiri hei taki rangahau mā te ākonga, ko tā
rātou, he tīpako ake i te kaupapa e tākiri ana i te ngākau. Ko te whakarite i ētahi
pātai whāiti, i ētahi pātai whānui anō hoki, ko te torotoro i ētahi puna mōhio,
ko te ako i ngā pūkenga whakapuakanga (APA referencing). Ka noho mai tēnei
aromatawai hei whakapakari i ngā pūkenga ake o te rangahau.

1.11 Te whakaatu i ngā putanga rangahau:
Ko te whāinga taumatua o tēnei aromatawai, ko te whakarārangi ake i ngā
raraunga, i ngā huanga kōrero i puta ake i ngā mahi rangahau. He whakautu
pātai, he arotake anō hoki i ngā tūmahi katoa o te rangahau.

❖ WĀHANGA AKO 2 | TERM 2

NGĀ PUTANGA AKO | LEARNING OUTCOMES:
➔ He arohaehae i ngā kaupapa e rima

kua whakaritea ake
➔ He wānanga i te pūtake o te

rangahau - Ngā taumata e toru o te
rangahau

➔ Pūkenga rangahau
➔ Pūkenga kōrero
➔ Pūkenga tātari/arohaehae
➔ Pūkenga whakatau whakaaro

KAUPAPA AKO | LEARNING EXPERIENCES:
● Whakamoe Tau
● Pipiri ki Papatūānuku
● Whāngai i te Hautapu

He whakamāramatanga mō te kaupapa:

1.5 Te whakatau kaupapa hei kōrero
E rua rawa ngā kōwhiringa hei whakatutuki ake i tēnei aromatawai. Ko te
tuatahi, ko te whakarite i tētahi whakaaturanga hiko e kitea mai ai ngā hua
rangahau o te ākonga. Ko te tuarua, he whakarite i tētahi kauwhau e
whakaahua ana i ngā whakaaro o te ākonga mō te kaupapa i rangahaua e ia,
ehara i te mea me aro noa ki ngā putanga rangahau.

1.4 Te whakapuaki whakaaro hei tuhinga auaha
I roto i tēnei aromatawai, ka whakarārangihia ētahi kaupapa hei whiringa mā
ngā ākonga. Mā te ākonga e whakatakoto ōna whakaaro e pā ana ki tērā
kaupapa. Ko ētahi o ngā āhuatanga ka tirohia i roto i te aromatawai nei – ko te
whakaraupapatanga i ngā kōrero, ko te mārama o te aronga ki te kaupapa, ko
te tohe i te kaupapa me te whakataunaki whakaaro.

❖ WĀHANGA AKO 3 | TERM 3

NGĀ PUTANGA AKO | LEARNING OUTCOMES:
➔ Te whakawhanake i ngā pūkenga reo

peha.
➔ Ka ako i ngā pūkenga arohaehae i te

reo tawhito.
➔ Te whakaahua i te whakaaro ki te

pakiwaituhi.

KAUPAPA AKO | LEARNING EXPERIENCES:
● Koroneihana
● Mahuru Māori
● TWOTRM

He whakamāramatanga mō te kaupapa:
Ko ngā mahi matua, ko te tātari i te reo tawhito me ōna āhuatanga. I tua atu i
tērā, me waihanga i tētahi pakiwaituhi hei whakaatu i tana mōhio ki te
kaupapa o te waiata me te wairua o ngā kupu. Kāore e whakaaetia ana te
whakamahi i te kupu, nō reira ka whakatupuria ngā pūkenga o te tauira ki te
whakaatu i ngā kaupapa rerekē mā te pikitia, mā te tohu, mā te mahi toi anō
hoki. Ko tētahi atu āhuatanga o te wāhanga nei ko te whakariterite mō ngā
whakamātautau hei te hiku o te tau. Ka noho mai ko ngā āhuatanga o te reo hei
kaupapa arorua.

1.9  Te tātari i te reo tuhituhi tawhito
Ko te whāinga nui o tēnei aromatawai he wetewete i tētahi tuhinga, e kitea ai te
mōhio me te matatau o te ākonga ki ngā kōrero kei roto i te tuhinga rā. Ko
tētahi atu pūkenga, ko te kimi taunakitanga i ngā tuhinga.

❖ WĀHANGA AKO 4 | TERM 4

NGĀ PUTANGA AKO | LEARNING OUTCOMES:
➔ Te wetewete kaupapa kia mārama

kehokeho ai ki te kaupapa.
➔ Te whakatakoto tika i te tuhinga kia

mārama te hanga mai i te takinga ki
te kapinga.

➔ He wetewete tuhinga kia mārama ai i
te ariā matua me te horopaki.

KAUPAPA AKO | LEARNING EXPERIENCES:
● Wānanga Muri Kura
● Reo Kia Kitea
● PoUtuWhaKaAro

He whakamāramatanga mō te kaupapa:
I tēnei wāhanga, kotahi anake te aronga – Ko te whakariterite mō ngā
whakamātautau ā-waho (external examinations). Nā reira, ka whai wāhi ēnei
tauira ki te ʻstudy leave ,̓ ā, ka whakrite he wānanga muri kura e tino eke ai ngā
tauira ki n©ā taumata tika.

1.3 Te whakapuaki whakaaro hei tuhinga whakamōhio (ā-waho)
I roto i tēnei aromatawai, ka whakarārangihia ētahi kaupapa hei whiringa mā
ngā ākonga. Mā te ākonga e whakatakoto ōna whakaaro e pā ana ki tērā
kaupapa. Ko ētahi o ngā āhuatanga ka tirohia i roto i te aromatawai nei – ko te
whakaraupapatanga i ngā kōrero, ko te mārama o te aronga ki te kaupapa, ko
te tohe i te kaupapa me te whakataunaki whakaaro.

1.8 Te tātari i te reo tuhituhi hou (ā-waho)
Ko te whāinga nui o tēnei aromatawai he wetewete i tētahi tuhinga, e kitea ai te
mōhio me te matatau o te ākonga ki ngā kōrero kei roto i te tuhinga rā. Ko
tētahi atu pūkenga, ko te kimi taunakitanga i ngā tuhinga.

❖ NGĀ RAUEMI |REQUIRED
RESOURCES

Clearfile (40+ leaf)
Ink Pens, Highlighter
Workbook (1B5, or other)
Headphones (optional)
Rākau Māori (optional)
Device access (optional)

❖ NGĀ UTU | COURSE RELATED COSTS nil


